
kuzatiladi. Ba’zi dori vositalari qabul qilinganda retikulotsitlar soni oshadi, 

masalan temir preparatlari, vitamin B12 qabul qilinganda.  

Retikulositlar miqdorini sezilarli kamayishi yoki umuman bo’lmasligi 

anemiyaning yomon belgisi hisoblanadi. Bu suyak ko’migini shikastlanganligi va 

regenerator qobiliyatini yo’qotganligidan dalolat (aplastik anemiya).  

TROMBOSITLARNI LABORATOR TEKSHIRISH USULLARI 

Abdiraimova A.N.1, Shaxmurova G.A.1, Kurbonova Z.Ch.2 

1 Nizomiy nomidagi Toshkent davlat pedagogika universiteti 

2 Toshkent tibbiyot akademiyasi 

 

Sog’lom odam qonida Romanovskiy-Gimza usulida bo’yalganda asosan 4 

xil trombositlar farqlanadi: 

1. Yetilgan  trombositlar 90-95% bo’lib, yyumaloq yoki oval shaklida, 

diametri 3-4 mkm, gialomer va granulomerlari aniq ajralib turadi. 

2. Yosh yetilmagan trombositlar 0-1% bo’lib, o’lchami 4-6 mkm. 

3. Qari trombotsitlar 2-6% bo’lib, olchami 2-3 mkm, dumoloq, oval, 

tishsimon shaklida ingichka sitoplazmaga ega. 

4. Shikastlangan, degenerativ trombotsitlar 0-1%, katta olchamda, 

uzunchoq, ko’k yoki pushti sitoplazmali, azurofil donachali, vakuolizasiyalangan 

hujayradir. 

Trombotsitlarni sanash usullari 

1. Fonio usuli 

2. Goryayev kamerasida sanash 

3. Elektron avtomatik gematologik analizatorida sanash  

Fonio usuli bilan trombotsitlar sonini aniqlash 

1. Panchenkov kapilliyariga “25 chizigigacha” 14% magniy sulfat 

eritmasi yoki 6% etilendiamintetraatsetat (EDTA) olinadi va probirkaga quyiladi. 

2. Barmoqdan olingan qon Panchenkov kapilliyarning K chizigigacha 

olinadi va probirkaga solinadi. 

3. Probirka yaxhilab aralashtiriladi va undan surtma tayyorlanadi, 

fiksatsiyalanadi va Romanovskiy - Gimza usulida boyaladi. 

4. 1000 marta kattalashtirilgan maydonda trombotsitlar soni 1000 

eritrotsitga nisbatan sanaladi (‰). 

5. 1 mkl qonda eritrotsitlar sonini bilgan holda va mingta eritrotsitlar 

soniga nisbatan, formulaga asoslanib 1mkl li qondagi trombotsitalar soni 

hisoblanadi. 

Trombosit (x109/l) =Eritrosit x trombosit (‰) 

Normada Fonio usuli boyicha trombotsitlar soni mingta eritrotsitga nisbatan 

45-70‰. 

Goryayev kamerasida trombotsitlar sonini aniqlash 

1. Probirakaga 1% - 4 ml ammoniy aksolat eritmasi solinadi 

2. Probirkaga 20 mkl qon solinadi, yaxhilab aralashtiriladi va eritrosit 

gemolizi uchun 25-30 minut qoyiladi 

3. Qayta aralashtirilgandan so’ng eritma Goryayev kamerasiga quyiladi 

4. 25 katta kvadratlarda trombotsitalar soni sanaladi 

5. Trombotsitlar soni formula bilan hisoblanadi 

hisoblangan trombotsitlar soni x 2000  

Avtomatik analizatorda trombotsitlar sonini sanash 

Zamonaviy gematologik analizatorlarda trombotsitlar 2-30 fl diapazonli 

olchamlarda koriladi. Avtomatik analizatorlar hujayralarning olchamlari, 

strukturalari, sitokimyoviy va boshqa hususiyatlarini baholaydi, bitta namunada 

tahminan 10000 hujayralarni tahlil qiladi. 

TEMIR TANQISLIGI KAMQONLIGINI LABORATOR 

TASHXISLASHDA FERRITIN OQSILINING KLINIK AHAMIYATI 

Abdurahmonov L.N. 

Toshkent tibbiyot akademiyasi 

 

Ferritin tanadagi temir zaxiralarining asosiy ko'rsatkichi bo'lib, temirni 

biologik foydali shaklda saqlashda muhim rol o'ynaydi. Ferritin tarkibida temir 

fosfatlar mavjud. Ferritin barcha hujayralar va tana suyuqliklarida mavjud. Ferritin 

qon testi temir tanqisligi anemiyasini tashxislash va yuqumli, revmatik hamda 

o'sma kasalliklari bilan birga keladigan anemiyani aniqlash uchun ishlatiladi. 

Ferritin temir gidroksidi bo'lgan ichki yadroni o'rab turgan oqsil qobig'i 

apoferritindan iborat. Ushbu oqsilning bitta molekulasida 4000 tagacha temir 

atomlari bo'lishi mumkin. Ferritin tananing deyarli barcha hujayralarida mavjud va 

temirni tana suyuqliklaridan himoyalagan, shuning uchun oksidlovchilar zarar 

yetkaza olmaydigan shaklda saqlaydi. Gepatositlar va makrofaglarning ferritinni 

gemoglobin va boshqa gem oqsillarini sintez qilish uchun mavjud bo'lgan temir 

bilan ta'minlaydi. Qon zardobida oz miqdorda ferritin mavjud bo'lib, u 

organizmdagi temirning umumiy zaxiralariga mutanosibdir. 

Voyaga yetgan erkaklar uchun qondagi ferritin normasi 20 – 250 mkg/l. 

ayollar uchun ferritin uchun qon tekshiruvi normasi 10 – 120 mkg/l ni tashkil 

qiladi. 

Zardob ferritini darajasi tanadagi ushbu oqsilning umumiy miqdori bilan 

bog'liq. Qon zardobidagi ferritin kontsentratsiyasi temir tanqisligining juda sezgir 

ko'rsatkichi bo'lib, u boshqa qo'shma kasallik bilan kuchaymaydi. Temir tanqisligi 

rivojlanishi bilan plazmadagi ferritin darajasi qondagi gemoglobin 

kontsentratsiyasi, qizil qon tanachalari hajmi yoki qon zardobidagi temir 

kontsentratsiyasining o'zgarishi paydo bo'lishidan ancha oldin pasayadi. 

Ferritin kontsentratsiyasini aniqlash surunkali, revmatik va o'sma kasalliklari 

bilan kechadigan anemiyaning differentsial diagnostikasi uchun muhimdir. 

